ԱՄՓՈՓԱԹԵՐԹ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Արտակարգ իրավիճակների նախարարությանը գումար հատկացնելու մասին»
	1. Ֆինանսների նախարարություն
	13 մարտի  2023թ.

	
	N  01/34-1/4481-2023


	Նախագծին կից հիմնավորման համաձայն՝ Շիրակի մարզի Աշոցք համայնքի Աշոցք գյուղի 9-րդ փողոց թիվ 2/1 հասցեում գտնվող հրշեջ-փրկարարական ջոկատի նոր շենքի կառուցման աշխատանքների շրջանակներում կատարվել են գազի մատակարարման մագիստրալային խողովակների կառուցման աշխատանքներ և անհրաժեշտ է ստանձնած պարտավորությունների դիմաց  իրականացնել վճարում: 
Այս կապակցությամբ հայտնում ենք, հետևյալը.
. էլեկտրոնային գնումների համակարգում առկա տեղեկատվության համաձայն՝ վերոնշյալ աշխատանքների ձեռքբերման նպատակով կնքված պայմանագիրը հաշվառված չէ ՀՀ ֆինանսների նախարարության կողմից,
. ՀՀ կառավարության 05/04/2017թ. թիվ 526-Ն որոշմամբ հաստատված կարգի 33-րդ կետի 18-րդ ենթակետի համաձայն՝ ՀՀ պետական բյուջեի միջոցների հաշվին պարտավորություններ առաջացնող գնումների դեպքում պայմանագրով նախատեսված կողմերի իրավունքների և պարտականությունների կատարման պայման է այդ գործարքի` լիազորված մարմնի կողմից հաշվառված լինելու հանգամանքը՝ բացառությամբ հիշյալ կարգի 23-րդ կետի 4-րդ ենթակետի ցանկի 1-ին, 2-րդ, 3-րդ, 7-րդ, 10-րդ, 12-րդ, 14-րդ, 18-րդ, 19-րդ, 21-րդ և 37-րդ կետերով նախատեսված գնումների:
Ելնելով վերոգրյալից հայտնում ենք, որ եթե նշված գործարքը ներառված է վերը թվարկված բացառություններում, ապա առաջարկում ենք բացահայտել այդ հանգամանքը, որպեսզի հնարավոր լինի դիրքորոշում ներկայացնել: Հակառակ դեպքում գտնում ենք, որ հիշյալ գործարքի շրջանակներում պատվիրատուն չէր կարող ստանձնել պարտավորություններ: 










Միաժամանակ, տեխնիկական առումով առաջարկում ենք.
1. Նախագծի հավելված N1-ում «ՀՀ արտակարգ իրավիճակների նախարարություն» տողում արտացոլել համապատասխան ցուցանիշները:
2. Հիմք ընդունելով ՀՀ ֆինանսներր նախարարի 2017 թ. հունիսի 23-ի N 311-Ա հրամանի հավելված N 1-ի 4.2.5-րդ կետը՝ Նախագծի հավելված N 5-ում բյուջետային ծրագրերի նպատակների համար սահմանել իրատեսական, որակյալ և չափելի արդյունքային ցուցանիշներ:
3. Նախագծում նախատեսել հավելված, որում կարտացոլվի ՀՀ կառավարության 2022 թվականի դեկտեմբերի 29-ի N 2111-Ն որոշման հավելված N 9.1-ում կատարվող փոփոխությունները
	





[bookmark: _GoBack]Պարզաբանում- Գազի մատակարարման 100 մետր մագիստրալային խողովակների կառուցման աշխատանքների համար ֆինանսական միջոցներ հատկացվել են Հայաստանի Հանրապետության կառավարության 2022թ նոյեմբերի 24-ի թիվ 1817-Ն որոշմամբ 1784,4 հազ. դրամ: Նույն որոշմամբ ֆինանսական միջոցներ են հատկացվել նաև գազի մատակարարման մագիստրալային խողովակների կառուցման աշխատանքների նախագծանախահաշվային փաստաթղթերի կազմման և տեխնիկական պայմանների տրամադրման ծառայությունների համար: «Գազպրոմ Արմենիա» ՓԲԸ-ի կողմից նշված ծառայությունների իրականացման ժամանակ պարզ է դարձել, որ գազատար խողովակը պետք է անցնի մասնավոր սեփականություն հանդիսացող տարածքով, որի համար սեփականատերը համաձայնություն չի տվել և հրաժարվել է ստորագրել սերվիտուտի պայմանագիր, որի արդյունքում նախատեսված աշխատանքների ծավալը ավելացել է (մագիստրալային խողովակների երկարությունը՝  400 մետր ) և կազմել 6 178,9 հազ. դրամ: Հաշվի առնելով այն հանգամանքը, որ խնդիրը ուշ է ի հայտ եկել, ժամկետների սղությամբ պայմանավորված՝ հնարավոր չի եղել շրջանառել ՀՀ կառավարության որոշման նոր նախագիծ՝ անհրաժեշտ ֆինանսկան միջոցներ նախատեսելու նպատակով, իսկ հատկացված   1 784,4 հազ. դրամ գումարը 2022թ. բյուջետային տարվա ավարտին վերադարձվել է ՀՀ պետական բյուջե: Միջազգային ծրագրի մեկնարկի խափանումից խուսափելու նպատակով ձեռնարկվել են միջոցներ աշխատանքների իրականացման համար, որը սահմանված ժամկետում կատարվել է և  աշխատանքները ընդունվել են:


1. Ընդունվել է

2. Ընդունվել է



3. Ընդունվել է



	
